
Miðsumarsúthlutun hefur nú farið fram. Hún er fyrri hluti aðalúthlutunar 2025, en
seinni hlutinn greiðist í desember. Miðsumarsúthlutun nemur nú um 168
milljónum. Aðalúthlutun tekur til spilunar innanlands, en áætlað er að samtals
muni aðalúthlutun verða á bilinu 280-300 milljónum.

Miðsumarsúthlutun í ár felur í sér eftirfarandi:

Hartnær 80% af spilun á útvarps- og sjónvarpsstöðvum á árinu 2024.
Hluta af skilgreindri bakgrunnstónlist („fyrirtækjastreymi“) á árinu 2024.
Hluti af óskilgreindri bakgrunnstónlist á árinu 2024.
Spilun í kvikmyndahúsum á árinu 2024.
Spilun í vélum Icelandair á árinu 2024.

Seinni hlutinn, í desember, mun síðan fela í sér u.þ.b. 20% af útvarps- og
sjónvarpsspilun og hluta af greiðslu fyrir bakgrunnstónlist. Einnig verður þá skv.
venju greitt fyrir frumflutning á árinu 2024, tónlist í kirkjuathöfnum sem og
eintakagerð til einkanota (IHM).

Þróun miðsumarsúthlutunar undanfarin ár:

http://eepurl.com/jhWS1Y
https://us22.campaign-archive.com/home/?u=8f02ac5886aa1440e3506b9de&id=230defd8db
javascript:;


2/8

Við afhendingu vorstyrkja þann 30. maí var langspil ársins einnig afhent, en það
eru sérstök verðlaun STEFs, sem árlega eru veitt höfundi sem skarað hefur fram
úr og náð eftirtektarverðum árangri á nýliðnu ári.

Langspilshafi ársins er BRÍET ÍSIS ELFAR, en hún hefur á undanförnum árum
klifrað hægt og bítandi upp spilunarlista útvarpsstöðva og á netinu, sem hefur
eðlilega endurspeglast í auknum úthlutunum frá STEFi – og var síðasta ár metár
hvað hana varðar.

Við óskum Bríeti velfarnaðar á komandi árum og vonum að verðlaunin verði henni
góð hvatning til frekari afreka.

Meðfylgjandi mynd tók Sigríður Marrow (smella til að stækka). Hér eru svo fleiri
myndir.

Bríet hlaut Langspilið

https://mcusercontent.com/8f02ac5886aa1440e3506b9de/images/523b257b-3c0d-122a-8bbe-d7effaa060ec.jpg
https://mcusercontent.com/8f02ac5886aa1440e3506b9de/images/2d09a4ca-5072-72cc-5795-0614c0ce454f.jpg
http://eepurl.com/jhWS1Y
https://us22.campaign-archive.com/home/?u=8f02ac5886aa1440e3506b9de&id=230defd8db
javascript:;


Nánari tölfræði á „Mínum síðum“

Undanfarið hefur verið unnið að því að bæta notendaumhverfið á „Mínum síðum“, 
nánar tiltekið fjölga tölfræðimöguleikum. Nú geta rétthafar tekið saman lista yfir 10 
tekjuhæstu verk á ákveðnu árabili. Þegar þau birtast er svo hægt að smella á hvert 
og eitt og skoða tekjuþróun eftir árum, einnig skiptingu milli úthlutunarflokka, sem
og skiptingu milli landa á tilteknu tímabili ef um erlendar greiðslur er að ræða.

Einnig er nú með einföldum hætti hægt að sækja samtölur úr úthlutunum yfir
ákveðið árabil. Ath. að þessi möguleiki felur ekki í sér NCB/NMP-úthlutanir að svo
stöddu, en það stendur til bóta.

Smellið hér fyrir stærri mynd.

Gervigreindartónlist – Stefna 
norrænna höfundaréttarsamtaka 

um leyfisveitingar

Notkun gervigreindar í tónlist, ekki síst á sviði tónsmíða, hefur vakið upp krefjandi
spurningar og efasemdir um lögmæti, enda styðjast gervigreindarmódel við
höfundavarið efni í þróun og framleiðslu, nokkuð sem kallað hefur verið
„spunagreind“ (e: generative AI).

Eðlilega hafa höfundaréttarsamtök hvervetna látið sig þetta varða, því segja má að
þessi þróun sé að verða helsta áskorun tón- og textahöfunda – og í raun
tónlistarbransans í heild.

Enginn vafi leikur á því að framfarir á sviði gervigreindar byggja á höfundavörðu
efni, því til þess að þjálfun gervigreindar skili árangri, skiptir aðgengi að stórum og
fjölbreyttum gagnasöfnum höfuðmáli. Gagnasöfnin eru einfaldlega áður útgefin og
höfundaréttarvarin tónlist, sem byggt er á til að læra og skilja flókin mynstur.

Höfundaréttarsamtök á Norðurlöndunum hafa nú komið sér saman um meginreglur
varðandi leyfisveitingar fyrir gervigreindarfyrirtæki sem bjóða uppá þjónustu er
byggir á spunagreind. Koma þar fram skýrar væntingar um að viðskipti slíkra
fyrirtækja skuli taka mið af réttindum höfunda hugverkanna sem eru undirstaða
framleiðslunnar.

Í sameiginlegri yfirlýsingu segir:

„Fyrirtæki sem byggja á gervigreind verða að virða réttindi höfunda, starfa með
gagnsæjum hætti og gera leyfissamninga við rétthafa. Norrænu samtökin leitast við
að vera í fararbroddi við að móta sameiginlega afstöðu til leyfisveitinga fyrir slík
fyrirtæki, með það að markmiði að byggja upp ábyrgt, sjálfbært og skapandi
hagkerfi.

Þessi fyrirtæki reiða sig á höfundarréttarvarða tónlist til að þjálfa og framleiða efni,
sem keppir beinlínis við hina manngerðu tónlist. Eins og með aðra notkun á
höfundarréttarvarinni tónlist, þá verða framleiðeindur að gera leyfissamninga við
tilheyrandi samtök rétthafa, sem tryggja sanngjarna þóknun þeim til handa.“

Hina sameiginlegu stefnu norrænu höfundaréttarsamtakanna má lesa með því að
smella hér.

Endurnýjaður og uppfærður 
samningur við SÝN

Á dögunum var leyfissamningur STEFs við Sýn endurnýjaður og uppfærður, eftir 
alllangt ferli, en fyrri samningur var kominn nokkuð til ára sinna. Nýi samningurinn 
felur í sér niðurstöðu sem báðir aðilar geta vel við unað og munu rétthafar finna 
fyrir jákvæðum breytingum á næstu árum.

Rétt eins og útvarps- og sjónvarpsstöðvar þurfa á tónhöfundum að halda, þá þurfa 
þeir jafnframt á stöðvunum að halda. Það er höfundum að sjálfsögðu afar 
mikilvægt að fyrirtæki eins og Sýn séu starfrækt og hafi rekstrargrundvöll, en undir 
hatti Sýnar eru nokkrar af stærstu stöðvum landsins, helstar þeirra Bylgjan og Stöð 
2 (nú Sýn).

Við þökkum forsvarsfólki Sýnar viðskiptin nú sem fyrr og hlökkum til 
áframhaldandi viðskipta og samvinnu, höfundum, ljósvakamiðlum og áheyrendum 
til heilla, ánægju og yndisauka.

Ráðherra í heimsókn

Logi Einarsson, menningar-, nýsköpunar- og háskólaráðherra, kom ásamt
aðstoðarfólki í hádegisverðarboð í höfuðstöðvar STEFs í vor. Tilefni
heimsóknarinnar var að kynna fyrir ráðherra eðli og starfsemi samtakanna og veita
stutta sýn inn í ærin verkefni sem við er að eiga frá degi til dags. Áttu fundarmenn
gott samtal um starfið og krefjandi áskoranir sem blasa við tónhöfundum og
tónlistarbransanum í heild sinni í nútíð og framtíð.

Stjórnarfólk STEFs og framkvæmdarstjóri stilltu sér upp fyrir myndatöku, eins og
góð dægurlög gera ráð fyrir þegar svona ber undir. Við þökkum ráðherra og hans
fólki fyrir góð viðkynni og gagnlegan fund.

Ársreikningur STEFs 2024

Aðalfundur STEFs var haldinn þann 23. maí sl. og var fulltrúaráði þar kynntur
ársreikningur fyrir 2024 og hann samþykktur.

Úthlutun STEFs til rétthafa, innlendra sem erlendra, nam alls 1.027.863.512 kr. í
fyrra. Þetta var því enn eitt metárið, en vert er að geta þess að vöxtur undanfarin
ár er töluvert umfram þróun verðlags.

Árs- og gagnsæisskýrslu 2024-25 er hægt að sjá með því að smella hérna, en auk
lykiltalna úr rekstri er þar er að finna fjölmargar fréttir frá starfsárinu.

Á forsíðunni getur að líta sögngvaskáldið Magnús Eiríksson meðtaka fögnuð
viðstaddra á viðhafnartónleikum í Hörpu þann 1. desember 2024, hvar hann var
fyrstur manna sæmdur „Þakkarorðu íslenskrar tónlistar“.

Hér er að finna ársreikning STEFs fyrir árið 2024.

Úthlutun til rétthafa 2024 yfir milljarð króna

Gleðilegt söngvasumar! 😎

